
PAULOVA'EA OMOMBE'UA'JA

TIMOTEOVA'EAPE
Segunda Carta de Paulo a Timoteo

1Jihi ko Pauloramo Cristo Jesus'ga moirtiharamo.
Aporavyky ji Tupana'ga pe Cristo Jesus'ga
mombe'gwovo.  Aereki Tupana'ga e'i ji ve:
“Eko ti Cristo Jesus'ga moirtiharamo. Ere ti ga
pe: ‘Pejiko ti Cristo Jesus'ga rehe imomboruka
ga pe pejikote'varuhua pejihugwi pejikovo
gareheva'ero. A'ero po ti Tupana'ga pe mongoi
ojipyri avuirama nehé&’ A'ea ti ere ga pe,”
ei Tupana'ga ji ve kako. 2 Timdteo, kiro ji
ikwatijarukari nde ve imondouka. Nde ko
nhiremiarda jira'yra‘java'ea.

Kiro ji ei: Nhanderuvete'ga Tupana'ga ti to-
mombyry nde ve Cristo Jesus'ga pavéi nhande-
pojykaharete'ga pavéi. Tandeporogwety ti ga.
Tonogatu ti ga ndepy'a, a'e ji.

Horyory Paulova'ea Tupana'ga rehe

3 Nane'ymi ji nhi'igi Tupana'ga pe nde
mombe'gwombe'gwovo ypytunimo arimo
jitekovo. Ga pe jiei:

—Ndepyry hete nde Timdteo'ga mbojiko-
heteuka Jesus Cristo'ga rehe, a'e ji ga pe.

Nhiremboypya jajiaporavyky Tupana'ga pe jipi
ikwahava jireaporogitapyryva.

4 Ji horame nde hugwi nde erejehe'o ji
arOheteavo ikwehe'i. A'ea ji namokanhymi

jitekovo. Orohepiaga'u hete ji Nde
repiaga‘javame po tiji roryroryvamo nehé.

5 Nde ko nane'ymi nde rekoi ejikoga Tupana'ga
rehe. A'ea ji akwahava'ja jijapyakavo naha ko
Timoteo'ga rekoi ikwehe'i javo. Ndejaryjahéa jiko-
hetei Tupana'ga rehe Loideh&a. Neyh&a Eunicehéa
jikohetei jitehe Tupana'ga rehe no. Aeré ga javi-
jitehe nde jikohetei Tupana'ga rehe no. Agwamo
ndehe ko nane'ymi erejiko ga rehe no, a'e ji.

Terekyhyji ti Jesus'ga mombe'gwovo

6 Akwaha jindejikoga Tupana'ga rehe. Nurd jiei
ikwahavukara'java nde ve: Ejirokwa hete ti epo-
ravykyavo ga pe jipi. A'erekiji pokogame neakaga
rehe nhinhi'iga Tupana'ga pe Tupana'ga ra'uva
nde mbokarakatu eporavyky tiji ve javo. 7 A'ereki
Tupana'ga imondorame nhande pyri gara'uva
ndopojihuvukari nhande ve. Gara'uva nhande
mbopopoaka. Gara'uva nhande monhoard hete
nhande mbohoryoryva ojipe'ga ndehe. Gara'uva
nhande monhimbovyvy nhande mongokatuavo.

8 Nurd ti terekyhyji a'ero Cristo Jesus'ga
mombe'gwovo nhandepojykaharete'ga
mombe’gwovo ipojihuve yma. Terei ti:
“Namombe'ui ti ji ga ga'arde'yve'ga nde'yjuhuro
gwaramo.” A'ea riii ti ere, a'e ji.

Amombe'u ji Cristo Jesus'ga ojipe'ga pe novia.
Emo ga ndopotari ji ga mombe'urame. Nura ga ji
mongiukari cadeia pype. Timoteo, terekyhyji ti ji
rehe ji pojihuve'yma a'ero cadeia pype ji rename.
Terei ti: “Ji ndakwahavi Paulo'ga. Ga ndokoi
nhiirtia.” A'ea rti ti ere.

Tupana'ga popoakarimo ti emombe'u nhande-
pojykaharete'ga Cristo Jesus'ga ojipe'gape’'ga pe ji
javijitehe. Po ti ga imondoi hahyva'ea nde ve nde
ga mombe'urame, a'ero po ti Tupana'ga nde mon-
himomiranami hahyva'ea pe nde mbopopoaka
neheé.

9 Gaha omomboruka nhanderekote'varuhua
nhande hugwi nahd nhande pokoga. Ga nhande

mo'emo'é toko ti ga jireheva'ero javo. Naha ga
imombyryvi nhande ve. Nhanderekokatua rehe
riii ga imombyryvi. Gwemimbotarimova'ea rehe
jate ga imombyryvi ji ga poko pota javo. A'ereki
ymyahtii yvya apoa renonde ga e'i ojiyvyteri pe:
“Aeré po tijiimombyryvi ga pe nehé,” ei ga hako.

10 Agwamo reki garemimombyryva jukwaha
nhande ve Cristo Jesus'ga ruro gwaramo nhande
koty nhanembopiro'yhara'ga. @ A'ereki Cristo
Jesus'ga omano nhanderekote'varuhua momboa
imombiga nhanemanoa popoakara.  A'ereki
nhande tikwaha nhanembogweravagwama. A'ea
Jesus'ga okwahavuka imombe'gwovo pyryva'ea
nhande ve. Ga e'i: “Pejiko ti ji rehe. A'ero ti pe
hoi yvagi pe pejikovo avuirama Tupana'ga pyri —
perope pe napemanoa'javi,” ei ga.

11 Pyryva'ea Tupana'ga omombe'uuka ji ve. Ga
e'l: “Eko ti Cristo Jesus'ga moirttharamo egwovo ga
mombe'gwombe'gwovo ga pe. Embo'e katu katu ti
ganhinhi'iga rehe,” ei gajive.

12 Amombe'uji ga pe a'ero ga nhi'ipo'ruavo. Nura
ga ji mongi cadeia pype teremombe'ua‘javi ore ve
javo. Hahy hete jive a'ero. Emo jijipoyja hete reki
kiro hahyrame ji ve. Akwaha hete ji ga — kiroki ga
rehe ji ajiko. Nurd - kiroki a'ea ji akwava'é ga pe

ereko katu ji ve javo — a'ea ti ga herekokatupavi
okovo Cristo Jesus'ga mbuhua nhande koty. A'ero
ti Cristo Jesus'ga rura’javi yvya koty nhande koty
nehe.

13 Embopogwe ti nhiremimombe'ukatua
a'itituhéva'ea  ojipe'ga mbo'ekatuavo hehe.
Nane'ymi ti ejiko hete ga rehe ga ardheteavo
ojipe'ga ardheteavo no. Naha nde rekoi ejikoty'aro
gwaramo Cristo Jesus'ga pavéi. 14 Tupana'ga
gwerekouka pyryva'ea a'itituhéva'ea nde ve
imombe'uuka onhi'iga. Enhimoirtiuka ti gara'uva
pe nhandepojykaharava'ea pe. Aero po ti
nde neremokanhymi pyryva'ea ganhi'iga ga
mbo'ekatuavo hehe nehé.

Paulova'ea onhimombe'u

15 Nde erekwahavipe Asiapeve'ga gwyripeve'ga
pohipava ji hugwi. Gapyteripeve'ga, Figelo'ga
Hermagenes'ga pavéi, g§a pohiri ji hugwi.

16 Onesiforo'ga jate ko ga ja riii reki
Toporogwety ti nhandepojykaharete ga
Onesiforo'ga garongapypeve'ga no, a'e ji. A'ereki
Onesiforo'ga uhuuhu ji pyri ji mbohoryoryva.
Ipoyja hete ga ji rehe ji rename cadeia pype.
17 A'ereki avo cidade de Roma pe uhurame ga ji
reka hete ji repiaga cadeia pype. 18 Aeré Cristo
Jesus'ga rura'javi yvya koty neh&. Toporogwety
ti nhandepojykaharete'ga Onesiforo'ga a'ea rupi,
a'e ji. Ji ruvame cidade de Efeso pe Onesiforo'ga
ji pokopokogi no ikwehe. Nde erekwaha hete
garembipokogagwera.



2 Timéteo 2:1 \' 2 Timoteo 2:6

2

Tapepojihuvi ti pejikovo soldados'ga ja

1 Timoteo, jira'yra'java'ero ereko. Nhande
jikoty'aro gwaramo Cristo Jesus'ga pavéi ga
imombyryvi nhande ve. Na gande mbopopoakari
a'ero onhimimombyryvimo. 2 Embo'e ti
nhiremimbo'ea rehe — kiroki a'ea nde erehendu
he'yive'ga pavéi. Embo'e katu ti Jesus'gareheve'ga
— kiroki ga ahe mbojiko ojihe. A'ero po ti ga
ikwahavi ojipe'ga mbo'eavo Jesus Cristo'ga
mombe'ua rehe nehé.

3 Enhimomirana ti hahya pe soldados'ga ja.
A'ereki ga onhimomirana hahya pe otavukarame
tinhi'Tlpo'ru ti nhanderuvihava'ga javo. Ndehe
na jitehe enhimomirana ojipe'ga imbuhurame
hahyandevende Jesus Cristo'ga mombe'urame ga
pe.
4Soldado'ga oporavyky gwuvihavete'ga pe jate
tanhiTpo'ru ti ji ga javo. A'ereki ga ga mbohory
pota — kiroki ga ga mboporavyky ojive. Ojipea
riii gaporavykyhava soldado'ga rekoro gwaramo.
Na jitehe ti eporavyky Tupana'ga pe jate ojipe'ga
mbo'eavo Jesus Cristo'ga rehe jate tanhi'ipo'ru pa
ti ji Tupana'ga mbohoryva javo.

5 Kiroki ga onha pota ojipe'8a pavéi — ga e'i:
“Tavahemypy te ipyhyga pyryva'ea jijive.” Onha
po ga ahemonhanukahara'ga nhi'iga rendukatu-
avo hamo. Po ga nohendukatui ganhi'iga, a'ero
ga nombuhurukari ojive pyryva'ea. Na jitehe
Tupana'ga nhi'iga rendukatue'ymame po ti nde
nerembuhurukari pyryva'ea ejive nehé no.

6 Ga ypy po o'u katu kopeva'ea gwemitymipyra
hamo - kiroki ga oporavyky hete japovo kohoa

ityma. Nde poravykyheterame Tupana'ga pe Je-
sus Cristo'ga mombe'gwovo po ti ga imbuhurukari
nde ve pyryva'ea nehé.

7 Ejapyaka hete ti nhirembikwatijara rehe.
A'ero po ti nhandepojykaharete'ga Cristo Jesus'ga
ikwahavukapavi nde ve nehé a'ea pe Paulo'ga ei
javo.

8 Ejapyaka katu ti Jesus Cristo'ga rehe Daviva'ea
rakykwepohara'ga rehe. Ekwahava'ja ga jipi Tu-
pana'ga ombogwerava'ja ga gamanoa hugwi javo.
A'ea ko pyryva'ea nhiremimbo'ea.

9 Ji pyryvaea mombeuro gwaramo
Jesus'gareheve'gartiive'ga imbuhuri hahyva'ea ji
ve jipi. Ga ji mongi cadeia pype vehevi ji mohina
itanhuramuhtia pyvé nde ereko te'varuhu
hete javo ji ve novia. Tegwete nhihema jugwi
a'ero. Nurd ji ndahoa’javi kiro Jesus Cristo'ga
mombe'gwovo Tupana'ga nhi'iga mombe'gwovo.
Emo tegwete imombihava gamombe'ua.
A'ereki jara'ga ohooho Jesus'ga mombe'gwovo.
10 Anhimomirana ji hahyparavuhua pe Tupana'ga
remimo'éhara'ga ndepyga tomomboruka ti ga
okote'varuhua Cristo Jesus'ga pe nehé& no. Aeré po
ti ga ndekoi avuirama garendy'jakatua pyri yvagi
pe nehé.

11 Aitituhéva'ea ji ei nde ve kiro ikwa-
havukara'java. Jia'e:

“Po Jesus Cristo'ga manoro gwaramo nhande po-
hiri nhandereaporogitate'varuhua hugwi,
a'ero po ti nhande rekoi avuirama ga pyri
nehé.
12 Po nane'ymi nhande nhimomiranami
hahyva'ea pe nhande ga mombe'urame,

a'ero po tiganhande mongoi ganduvihavamo
onhipavéinehé.

Po ti nhande ei nehé Jesus'ga ndokoi jipojyka-
haretero javo,

a'ero po ti ga ei nhande ve no ndapekoi tuhé
pe jireheva'ero javo nehé.

13 Po nhande ipiriani nhande'eagwera opohia
ganhiiga hugwi ga mbojikogajave'yma
nhande rehe novia.

Emo ga nopiriani o'eagwera ahe mbojikoga
tuhé ojihe. A'ereki tegwete ga'eagwera piri-
ana.”

A'eajiei a'itituhé&va'ea mombe'gwovo.

Nahd ti peporavyky Jesus'ga pe

14 Nhiremimombe'ua ti emombeu pa
Jesus'gareheve'ga pe tokwaha katu ti ga javo.
Ere ti ga pe: “Tepenhi'igayvari ti penhinhi'iga
rehe a'ea pe riii ji ei javo tehe. A'ereki
pe ndapepokogi ojipe'8a penhi'igayvarame.
A'ereki pe penhenduhara'ga mbotegwete reki
penhi‘igayvarame. A'ea ji erame pe me Tupana'ga
nhinhi'iga renduvi. Pehendu katu ti a'ero.” A'ea
ti ere ga pe.

15 Ejirokwa hete ti eporavykya rehe
ga mbo'ekatuavo Tupana'ga nhi'iga rehe
a'itituhéva'ea rehe. A'ero hepiagame po ti
Tupana'ga ei nde ve nehé: “Ndepyry hete nde
gambo'ekatuavo,” e po ti ga nde ve neh€é. Ekwaha
hete ti ganhi'iga a'ea rupi katu ga mbo'ekatuavo.
A'ero po ti nde poyjahetero eporavykya rehe
nehé.

16 Terembopogwei ti ojipe'8a nhi'itehea
Tupana'ga remiarde'{va'ea.  A'ereki ganhi'iga

renduva gwaramo igwaigwavete ahe
nombopogwei Tupana'ga. 17 A'ereki ganhi'itehea
jauranuhtia ja. Jauranuhiia ahe rerekorame

onhimoanha ahera'oa imbote'varuhuavo. A'ea
ja nanongara'ga omonhimoanha onhi'itehea

ojipe'ga mbote'varuhuavo. Himeneu'ga ko na
Fileto'ga pavéi. 18 QOkoa'jave'yma Tupana'ga
nhi'iga rehe, a'eaatyviva'ea ga ei memei o'mbero:
“Tupana'ga ombogweravipe Jesus'gareheve'ga.
Nombogwerava'javi po ti ga ahe neh&” A'ea
ga el o'mbero Jesus'gareheve'ga pe. Nahd ga
imbovambovatehei tuhé& mo Jesus'gareheve'ga
py'a a'ero.

19 Emo po ti ojipe'sa ndopohiragwami
Tupana'ga hugwi okoheteavo gwaramo ganhi'iga
rehe a'itituhéva'ea rehe. Nombopogwei
ga imbeve'ga nhi'iga. A'ereki Tupana'ga
ombojikoguka hete ga ojihe. Ga pe ga ei
jireheve'g8a. Tupana'ga rembikwatijarukara e'i
naha:

“Tupana'ga okwaha tuhé ojiheve'ga.”
A'ea ikwatijaripyra i'ei. E'i no:
“Topohi ti ga okote'varuhua hugwi
—kiroki ga e'i: Ji ko Tupana'gareheva'ea’,” e'l.

20 Qjo'java'ea po ti ji imombeui nde ve
kiro. Imbateheteve'ga gwereko gwonga pe
hyrua. He'yiva'ea ga herekoi ikatuva'ea ouro
apopyra prata apopyra no. He'yiva'ea ga herekoi
ikatue'Jva'ea no yva apopyra tujuga apopyra
no. Opo'ru ga ikatuva'ea hyrua herekovo
ojipe'sa ndurame ga repiaga. Opo'ru ga
ikatue'Jva'ea hyrua herekovo imboapykavamo
ytya mombohavamo.

21 Na jitehe po ti Tupana'ga nhande po'ru
nhande pohirame nhanderekote'varuhua
hugwi nhandekovo ikatuheteva'ero nehé.
“Ga pyry kiro nhiremimboporavykyukara pe
ikatuparavuhuva'ea pe,” e po ti Tupana'ga
nhandepojykaharete'ga.

22 Hepia'ngi ite'varuhua ipyahuve'ga pe jipi.
Terenhimohepia'ngiukari jupe a'ero. Eko katu
hete ti. Ejiko hete ti Cristo Jesus'ga rehe ga
arOheteavo. Eard hete ti ojipe'8a ekokatuavo ga
pe ga ndayvare'yma. Naha ti ejirokwa pyryve'ga
pavéi — kiroki ga onhiT Tupana'ga pe nhandepo-
jykaharete'ga pe nhande poko tijavo ga pe.

23 Terekwavi ti ojogwayvave'ga koty — kiroki ga
ndokwahavihu. A'ereki ganhi'itehea renduvame
ahe onhi'igayva pota ga.

24 Tupana'ga pe oporavykyrame ga mbo'eavo
Tupana'gareheve'ga tonhi'igayvaryme ga.
Tinhyrd ti ga ga pe nhaporemo okokatuavo
ga pe. Tombo'e kwaha ti ga Tupana'ga nhi'iga
rehe. Tonhimbaekwahivyme ti ga ga ndehe
upa. 25 Tombo'e nhyrd ti ga ga - kiroki ga
nohendupotari garemimbo'ea Tupana'ga rehe.
Nahd po ti ga tombo'e ga Tupanaga po ti
ombopohipotaruka ga pe gandekote'varuhua
hugwi nehé& javo. Aero po ti ga heroviari
a'itituhéva'ea Cristo Jesus'ga mombe'ua nehé.
26 A'ero po ti ga apyakwapupugamo nehé. “Iii!
Satanas'ga reki nhande moandyandyi nhande
mongovo gwemimbotarimova'ea rupi!” e po ti
ga nehé. A'ero po ti ga nhimbopiro'yi Satandas'ga
hugwi okote'varuhua hugwi neh& no Tupana'ga
nhiTpo'ruavo nehé.

3

Aeréva'ea Cristo'ga rura’javakotyva'ea

1 Tiruahii hete ti mbapava koty Jesus Cristo'ga
rura‘java koty nehé&  Aea ti ekwaha, a'e ji.
2 Mbapava koty po ti yvyakotyve'ga ndekoi ojihe
jate onhiardheteavo nehé&. Opota ranuhi po ti ga
itambere'ia nehé. Onhimbohete tehe po ti ga nehé
jihi ojipe'ga hohe javo. Noar®i po ti ga ojipe'ga
nehé jihi jate ko jipyry javo. Onhi'l te'varuhu po ti
ga Tupana'ga pe ojipe'ga pe nehé no. Nohenduka-
tui po ti ga uva'ga nhi'iga oy'ga nhi'iga nehé no.
Ndohoryvi po ti ga ahe rehe ahe imbuhurame ga
pe nehé. Ndokopyryvi po ti ga Tupana'ga arde'yma
nehé.

3 Ndokokatui po ti ga ojipe'g8a pe gwe'yja'ga pe
vehevi neh& Nonhimogitaukara'javi po ti ga ahe
ve nehé. Ombotegwete po ti ga ojipe'ga nehé.
Nonhimongokatui po ti ga onhartiveuhiiro nehé.
Onhimboahi po ti ga okote'varuhuavo ojipe'ga pe
nehé. Noardi po ti ga pyryve'ga nehé petiruaht pe
javo ga pe. Noardi po ti ga pyryva'ea vehevi nehé
a'ea tiruahti javo jupe. 4Okwava'é po ti ga ojipe'ga
hajiheve'ga po pe nehé tojigwarai ti ga ga ndehe
javo.

Ndojapyakakatui po ti ga onhimbaekwahiva
ipotarahivuhuavo onhimimbotarimova'ea jate
nehé. OnhiT tehe po ti ga nehé& ga hohe pa ko ji
huvihavamo javo. Onhimbohory pota hete po
ti ga neh& Emo po ti ga ndopotari Tupana'ga
mbohoryva nehé. 5 O'mbero po ti ga ei nehé:
“Orojiko ore Jesus Cristo'ga rehe,” e po ti ga
nehé. Emo po ti ga nomomborukari ga pe

okote'varuhua ojihugwi nehé. A'ero po ti ga
nonhimongokatuukari reki Tupana'ga pe. Naha
po ti ga nombokwahyi gapopoakara ojeaporogita
pe nehé&. Terembopogwei ti ga ekwave'yma ga
koty.

6Jararamo ga hogahoi onga pe imbojoapiapiavo
xanhiT ti kunhangwera'ga pe javo. Oho
ga kunhangwera'8a pyri a'ero o'mbero ga
pe ga mbo'eavo Tupanaga nhi'igartiva'ea
rehe. Gwerovia kunhangwera'ga ga'mbea
reki - kiroki kunhangwera'ga nharuiveuht
opopoakare'yma mbehea pe. Okoveveuhu ga
oroko te'varuhu ore javo novia kunhangwera'ga.
Emo ga ndopohiri jugwi. Hepia'ngi he'yiva'ea
ite'varuhuparavuhuva'ea ga pe no. 7 Nane'ymi
ga nhimbo'embo'ei novia. Emo tegwete
ganembikwahava a'itituhé&va'ea rehe.

8 Ymyahii mokonhava'ea ndopotari Moisésva'ea
nhi'igagwera hako Janesva'ea Jambresva'ea
pavéi hako. Na jitehe agwamo kunhangwera'ga
mbo'ehara'8a ndopotari Jesus'ga mombe'ua
a'itituhéva'ea. Ojapyaka ga ite'varuhuva'ea rehe
jate a'ero okoa'jave'yma Jesus'ga mombe'ua rupi.
Tupana'ga omovahi ga a'ero. 2 Nambegwei
po ti he'yjuhuve'Ssa ndohaykaa'javi ganhi'iga
jukwahava gwaramo ganembikwahave'ymuhiia
nehé. Na jitehe jukwaha ymyahiiva'ea pe
Janesva'ea rembikwahave'ymuhtia Jambresva'ea
rembikwahave'ymuhiia no hako.

Mbapavava'ea Paulova'ea remimbo’ea
Timoteova'ea pe

10 Ndehe ji kwaha hete. Erekwaha hete nde
nhiremimombe'ua. Erekwaha nde jirekokatua.
Nane'ymi ji ei: Tako ti Jesus Cristo'ga remimbo-

tarimova'ea rehe. A'ea nde erekwaha. Erekwaha
nde jijikoga Jesus Cristo'ga rehe no. Nanhimbaek-

wahivi ji ga ndehe jikokatuavo ga pe tiruahtirame
jive. A'ea nde erekwaha. Nde erekwaha nhiremi-
arOhetea ga ndehe. Anhimomirana ji hahyva'ea pe
jiporavykyheteavo ga mbo'eavo. A'ea nde erek-
waha no.

11 Erekwaha nde  gandekote'varuhua
ji ve. Hahyva'ea ji ve nde erekwaha.
Jesus'gareheve'gariiive'sa oko ji rehe ji
ar0e'yma Antioquiapeve'8a IcOniopeve'S8a pavéi
Listrapeve'ga pavéi no kako. Hahy ji ve a'ero
gapyteri pe. A'ea pe ji nhimomiranahetei kako.
A'ea pa nde erekwaha. Ga ndekondekorame ji
rehe nhandepojykaharete'ga Tupana'ga ji pokogi
jimbopiro'yavo ga hugwi nhaporemo kako.

12 Kiroki ga oko katu pota Cristo Jesus'ga
javijitehe ojikoty'a ga pavéi - ga ndehe ti
ite'varuhuve'ga ndekoi okote'varuhuavo ga pe
nehé. Na tuhé& po ti nehé. 13 Igwaigwavete
po ti tiruahlive'sa ndekote'vate'varuhui nehé
ahe moandyandyive'ga pavéi. Koji'l po ti ga
nhaporemo heroviarukari mbehea ojipe'8a pe
nehé. Ga jitehe po ti a'ea reroviari nehé no.

14 Terepohiri ti enhimbiroviahetea hugwi
a'itituhéva'ea hugwi - kiroki a'ea rehe
nembo'ehara'ga nde mbo'e. A'ereki nde erekwaha
hete ga — kiroki Jesus'gareheve'ga oko pyry nde
mbo'eavo a'itituhéva'ea rehe. 15 Neremokanhymi
nde evojagwera. Ndevojarypyagwera jate

nde erekwaha Tupana'ga rembikwatijarukara
ganhi'igapyryva. Garembikwatijarukara

okwahavuka nde ve aherekote'varuhua
mombora. Aero a'ea monhi'igame nde ere'e

ikwahava: “Ahe jikogame Cristo Jesus'ga rehe
ga imombori aherekote'varuhua ahe hugwi ahe
mongovo ojipyri,” ere nde.

16 Ymyahti Tupana'ga ikwatijakatuukari
ahe ve onhi'iga hako. Garembikwatijarukara
nhaporemo ko ikwahy nhande pokoga.
Nhande nhi'igame jupe a'ea nhande mbo'ei
a'itituhéva'ea rehe. Nhande nhi'igame jupe a'ea

ikwahavukari nhande ve nhanderekote'varuhua.
Nhande nhi'igame jupe a'ea nhande

mbopohirukari nhanderekote'varuhua hugwi
nhandereaporogita mongokatuavo. Nhande
nhi'igame jupe a'ea nhande mbo'ei Tupana'ga
remimbotarimova'ea rehe nhande mongovo
hupi. 17 Nahd Tupana'ga rembikwatijarukara
ikwahapavukari Jesus'gareheve'ga pe tonhi'ipo'ru
pa ti ga ga oporavykyparavuhuavo ikatuva'ea
rehe ojipe'ga pokoga.

4

1 Aeré po ti Cristo Jesus'ga rura‘javi yvya koty
nhandepojykaharete'ga neh& Uhu po ti ga oko-
jive'8a pyri omanove'ga pyri neh& no. Okwaha
ga ga ndekopyryvame. Ga po ti e'l pyryve'ga
pe a'ero nehé&: “Pepyry pe. Pejo ti pejipytavo
avuirama ji pyri a'ero,” e po ti ga nehé. Ok-
waha ga ojipe'8a ndekote'varuhurame. Ga po ti
e'lite'varuhuve'ga pe a'ero nehé: “Peko te'varuhu

pe. Peho ti hahyva'ea ruvihava pype pejipytavo
avuirama a'ero,” e po ti ga nehé.
Nhanderuvihavuhuhetero po ti Jesus Cristo'ga
ruri nehé. A'ero kiro ji nde mogitai Tupana'ga
nhinhi'iga renduvame Jesus Cristo'ga pavéi.
2 A'ero ji ehetei nde ve: Nane'ymi ti emombeu
katu Jesus'ga mombe'ua ojipe'gape'ga pe. Ga
hendupotarame ti emombe'u katu ga pe. Ga
hendupotare'ymame ti emombe'u katu jitehe ga
pe no. Ekwahavuka ti ga pe gandekote'varuhua.

Ere ti ga pe: “Tapekote'varuhua‘javi ti.”
Okokatuve'ga pe ti ere: “Tapekokatupigi
ti.” Embohory ti ga Tupana'ga rehe.

Terenhimbaekwahivi ti ga ndehe ga mbo'eavo
a'itituhéva'ea rehe. A'ea pe ji erame nde ve Cristo
Jesus'ga nhinhi'iga rendu Tupana'ga pavéi.

3 Aeré po ti he'yive'8a nomombeuukara'javi
nde ve a'itituhéva'ea Tupana'ga nhi'iga nehé.
Gwemimbotarimo po ti ga ombo'ehara'ga
mbuhumbuhuri ojipyri nehé& tianembo'e ti
ga nhanderemimbotarimova'ea rehe javo.
4 A'itituhéva'ea po ti ga nohendupotari nehé.
A'eaatyviva'ea po ti ga opota hete henduva
imombe'utehea nehé.

5Emo nde ve ji ei: Enhimbovyvy ti ejapyakakat-
uavo. Enhimomirana ti Tupana'ga arde'jve'ga
imondorame hahyva'ea nde ve. Emombe'u katu
ti Cristo Jesus'ga mombe'ua ojipe'8ape'8a pe ga
mbojikoguka ga rehe. Eporavykyavo Tupana'ga
pe enhi'ipo'ru pa ti ga a'ero.

6 Oro ji, ji juka gweri ga - kiroki ga ji py-
hyguka. A'ereki ji amombe'umbe'u Cristo Jesus'ga
ga pe. Kiro ihoi japiavo nhimanoagwama, a'e ji.

7 Ajirokwa pa ji jiporavykyheteavo ga pe Cristo
Jesus'ga mombe'ukatuavo ga pe. A'ereki pyry ahe
poravykyi ga pe! Anhi'ipo'ru pa ji ga. Ndapohiri ji
Jesus'ga mombe'ua hugwi.

8 Aeré mbapava koty po ti nhande rekoi nhan-
depojykaharete'ga rovai pyteri pe pyryheteve'ga
rovai pyteri pe nehé te'i ti ga ahe ve javo. Ok-
waha ga ga ndekote'varuhurame. A'ero po ti ga
ei a'ea pe ga mondovo hahyva'ea ruvihava pype
nehé. Okwaha ga jara'ga ndekopyryvame. A'ero
po ti ga ei a'ea pe ga mongovo ojipyri nehé. A'ea
rupi po ti ga imondoi ji ve pyryheteva'ea — kiroki
pyryheteva'ea Tupana'ga gwereko ji ve jirekopy-
ryva gwaramo. Ji ve jate rdi po ti nhandepo-
jykaharete'ga imondoi neh& Omondo po ti ga
nhande ve nhaporemo nehé nhande ipotaheter-
ame garura'java yvya Koty ga ardheteavo.

Paulova'ea onhimombe'u Timoteova'ea pe

9Timoteo, kotihiti ejo ji pyri. 10 A'ereki Demas'ga
opohi ji hugwi ogwovo cidade de Tessalbnica pe.
A'ereki ga opotaruhu mbatera agwamo. Cres-
cente'ga oho Galaciapeve'ga gwyri pe. Tito'ga oho
Dalmdciapeve'ga gwyri pe. 11 Lucas'ga jate opyta
]1 pyri ji moiruamo. Eho ti Marcos'ga rerua
ejupi. Toporavyky ti ga ji pyri Cristo Jesus'ga
mombe'gwovo ji pokoga nehé. 12 Amondo ji
Tiquico'ga cidade de Efeso pe.

13 Eho na'é ti Carpo'ga pyri cidade de Trbade
pe herua jipira ji ve. Aereki ji aheja jipira
I'arimova'ea ga pyriikwehe. Eru ti ikwatijaripyra
no. Ojipea ikwatijaripyra ipira apopyra — a'ea
kaitu ti eru ji ve no.

14 Kiro ji ga mombe'ui nde ve Alexandre'ga —
kiroki ga oapo mbatera metal apopyra. Ga e'ie'i
ji ve okote'varuhuavo ji ve. A'ero po ti nhande-
pojykaharete'ga imondoi hahyva'ea ga pe nehé.
15 Enhimboko'i ti Alexandre'ga hugwi. Mara'ngu
po ti ga otiruahiiro nde ve neh& no? A'ereki ga
ndopotari nhaneremimbo'ea Cristo Jesus'ga rehe.

16 Ymya soldados'sa ji pyhygi kako.
Aeré  nhanderuvihava'ga nhimono'ono'ogi
tihepia ti Paulo'ga te'varuhua javo. Ji ga
nhiTpondekwavypyrame = ndavavagahihavi  ji
rehe. Kiroki ga ojikoty'a ji pavéi — ga okyhyji
nhanderuvihava'ga hugwi. A'ero ga hoi opohia
ji hugwi. Emo ji a'e: Tomondoyme ti Tupana'ga
hahyva'ea ga pe — kiroki ga opohi ji hugwi.

17 A'erorame tehe nhandepojykaharete'ga
Cristo Jesus'ga ji moirt. A'ero ga ndopojihuvukari
jipyhykara'ga ji ve ji mombe'u ti ga pe javo
jil ve. Aero ji Cristo Jesus'ga mombe'upavi
judeus'gartiive'sa pe nhaporemo gentios'8a pe.
Nahd nhandepojykaharete'ga ji mbopiro'yi
ite'varuhuve'sa  hugwi  tandejukayme ti
ga javo. 18 Aeré po ti ga ji mbopiro'yi
ite'varuhuparavuhuva'ea hugwi nhaporemo ji
rerekokatuavo ji rerohokatuavo yvagi pe nehé.
Pevo po ti ga rekoi nhanderuvihavuhuhetero
nehé. Timbohete ga avuirama nehé& Na tuhé!
Amém!

Paulova'ea omondouka onhi'iga ahe ve
19 Timéteo, amondouka ji nhinhi'iga Priscilah&a
pe Aquila'ga pe no Onesiforo'ga pe no garon-
gapypeve'ga pe no.

20 Opyta Erasto'ga upa cidade de Corinto pe.
Aheja ji Trofimo'ga cidade de Mileto pe. A'ereki ga
itetirtia.

21Ejirokwa ti ejoa ji pyri yapoa renonde.

Fubulo'ga omondouka onhi'iga nde ve kiro. Na
jitehe ga omondouka onhi'iga nde ve Prudente'ga
Lino'ga pavéi Claudiah&a pavéino. Najitehe jara'ga
nhaporemo Cristo Jesus'gareheve'ga omondouka
onhi'iga nde ve.

22 Kiro ji ei nde ve: Nhandepojykaharete'ga
Cristo Jesus'ga tojikoty'a nde pavéi nde rerekokat-

uavo. . .
Tomombyry ti ga pe me nhaporemo, a'e ji.

